
BATZAR AGIRIAK

1973-1-28

Elgoibarren, herriko etxean, 1973ko urtarrilaren 28an, goizeko ha- 
maika t ’erdietan. Bildu dira: Villasante buru, Haritschelhar buruor- 
dezko, Arrue, Irigoyen, Lafitte eta Zavala jaun euskaltzaiñak; Altuna, J .  
Azpeitia, S. Garmendia, Kintana, Lizundia, Oregi, Ruiz Urrestarazu, U ri- 
barren eta Zatarain jaun laguntzaileak, San Martin idazkari dala.

Dassance, Diharce, Eppherre, Larzabal eta Satrustegui jaunak ezin 
etorria adierazi dute.

Ohi den otoitzarekin hasi da batzarra.
Abenduko agiría onhartzean, Kintana jaunak aditzera ematen du, 

Euskaltzaindiak San Millan de la Cogolla-n bilera bat egitea berak eskatu 
zuela agirian ja rri nahi lukeala.

A) HAR-EMANAK:

Elgoibarko udaletxearen gutun bat irakurtzen da, Pedro Miguel Urru
zuno elgoibartar euskal idazlearen omenez, herriko kale berri bati bere 
izena ipini diotela adieraziaz.

Biiboko Aurrezki K utxa Munizipalaren gutun bat, diru-etxe honetan 
Euskaltzaindiaren izenean kontu bat irikitzen dutela eta 25.000,—  pezeta 
jartzen dituztela bertan 1973 urteko laguntzaz. Eskerrak ematea era
baki da.

Goikoetxea-Maiza jaunaren gutuna, Gamizen idazkietan hizkuntza al
dea literatura aldea bezain baliozkoa delarik, utz-ezinezkoa derizkiola 
aditz eta fonetika estudioa harén omenerako egitea; beraz, hortarako 
gauza denen bat Euskaltzaindiak berak izendatzea eskatuaz. Textoen 
fotokopia eta mekanokopia bat izendatzen denaren eskuetan uztea, bere 
kontu hartzen duela. Hendrike Knorr arabarra izendatzen da lan hori 
egiteko.

Jo n  Mirande laguntzailearen hil-berria ematen digu Lafitte .iaunak, 
Peillen adiskideak gutunez aditzera eman dionez.

A. Zavala jaunak, Uztapide bertsolariaren izenean eskerrak ematen 
ditu laguntzaz eman zaizkion 5.000,— pezetagatik. Iturriri beste hain

beste ematea idazkari-ordearen esku gelditzen da. Arrue jaunak dionez, 
13.000,—  pezeta inguru gelditzen dira bertsolari batzordearen kajan.

Eibarren, Abenduaren 30ean, Euskaltzaindiak lan honetarako iraila- 
ren 29an mahai-buruko izendatu zituen A. Irigoyen, P. Altuna, S. Gar
mendia eta X . Kintana jaunak eman dute esaminaren berri. 51k parte 
hartu zuten eta 39ri ematen zaie irakasle titulua. Onartuen izenak: José 
Maria Zugasti, Manuel Arregi Urrutia, Germán Kortabarria Igartua, Juan  
Ignacio Intxaurraga, Jav ier Zorroza, Karm ele Zubiaurre Olaizola, José A. 
Zubeldia Gaztañaga, Izaskun Zaldua Olabeaga, Mikel Zabaleta, Ju an  José 
Zearreta Urgoiti-aldekozea, José Mari Ulazia, Mikel Zalbide, José  M. 
Larramendi, Imanol Larrañaga, Josu  Legarreta, M.a P ilar M artiartu La- 
suen, Endika De Miguel D’ Anjou, Franzisko Olaskoaga, Ju an  M.a Perez 
Cañizal, Xabier Portugal Arteaga, Joseba Tovar Arbulu, Ju an  Luis Goi
koetxea, Gurutze Bazterrika, Jo n  Etxeberri Iturbe, José Martin Elixpuru, 
Sabino Egileor Totorika, M. Jone Azurza Ariztegieta, Angel Ansa Goei- 
naga, José Agustin A rrieta Ugartetxea, Mari Karmen Garmendia, Jav ier 
Allur, José Antonio Azkue, M ertxe Aranzamendi, José Antonio Aranburu, 
Jesús M.a Arrieta, Antxon Arzuaga, Justo Azagirre, Luis M.a Alzibar, 
Rikardo Badiola.

B ) DENDA IZENDEGIZKO TXOSTENAREN BIGARREN ZATIA:

Kintana jaunak jarraitzen dio abenduko batzarrean uzti zuen b i
garren parteari. Izenak banan-bana irakurtzen ditu eta egiten zaizkion 
oharrei elkarrizketa jarraituaz. Bukatzean, behar diren ohar-zuzenketak 
egin ondorean, lista euskaltzain osoei igortzea erabaki da, epe baten ba
koitzak bere oharrak egiteko eta hauek kontuan harturik ondoren birre- 
tsia emateko.

Ohi den otoitzarekin bukatu da batzarra.

LU IS VILLA SANTE JUAN SAN MARTIN
Euskaltzainburua Idazkaria

1973-II-23

Donostian, Gipuzkoako Diputazioan, 1973ko otsailaren 23an, arratsal- 
deko lauretan, bildu dira: Villasante euskaltzainburua, Haritschalhar 
buruordea, Arrue, Lafitte, eta Satrustegi euskaltzain jaunak; Beobide, 
Estornés Lasa (José), Fernandez Setien, Garmendia (Jon), Garmendia 
(Salbador), Goenaga, Intxausti, Lizundia, Loidi eta Zatarain laguntzaile 
jaunak, San Martin idazkari dala.


